
Ill. OUTRAS DISPOSICIONS
CONSELLERIA DO MAR

RESOLUCION do 26 de marzo de 2025 pola que se autoriza o Plan de pesca
da anguia para as confrarias de pescadores da ria de Arousa, tempada 2025.

Antecedentes:

As federacions provinciais de confrarias de pescadores de Pontevedra e A Coruia, ante
as medidas que debera implantar a Comisién de Pesca da UE para a recuperacion da an-
guia europea e que afectan en gran medida a pesqueira desta especie nas augas que son
competencia da Comunidade Auténoma de Galicia, propofien adoptar un plan de pesca
da anguia para as confrarias de pescadores da ria de Arousa cuxos obxectivos principais
sexan favorecer a mellora da biomasa da especie e reducir a sia mortalidade, para o cal
solicitan a aprobacion do dito plan para o periodo comprendido entre os meses de abril e
setembro de 2025.

Fundamentos técnicos de dereito:

1. O Regulamento (UE) 2025/202, do 30 de xaneiro, polo que se fixan para 2025 e 2026
as posibilidades de pesca para determinadas poboacions de peixes aplicables en augas
da Unidn e, no caso dos buques pesqueiros da Union, en determinadas augas non perten-
centes a Unidn, e se modifica o Regulamento (UE) 2024/257, establece no seu artigo 13
as medidas aplicables as pesqueiras da anguia.

2. O artigo 13.3 do dito Regulamento (UE) 2025/202 establece que queda prohibido
practicar actividades pesqueiras comerciais de anguia (Anguilla anguilla) en todas as fa-
ses de vida, durante un periodo minimo de seis meses entre o 1 de abril de 2025 e 0 31 de
marzo de 2026. Ademais, os Estados membros e os pescadores faran todos os esforzos
razoables para reducir ao minimo e, cando sexa posible, eliminar as capturas accesorias
de anguia. Cando se capturen anguias de forma accidental, non se ocasionaran danos aos
exemplares e liberaranse con rapidez.

3. O Regulamento (CE) 1100/2007 do Consello, do 18 de setembro, polo que se esta-
blecen medidas para a recuperacion da poboacion da anguia europea, establece no seu
artigo 2.4 a obrigatoriedade de establecer plans de xestion para a recuperacion da especie,
cuxo obxectivo é «reducir a mortalidade antropoxénica co fin de permitir, cunha elevada
probabilidade, a fuga ao mar de polo menos o 40 % da biomasa de anguias europeas co-

rrespondente & mellor estimacion do posible indice de fuga que se rexistrase no caso de

que ningunha influencia antropoxénica incidise na poboacién».

4. O artigo 2.8 do Regulamento (CE) 1100/2007 establece que os plans de xestion da
anguia poderan incluir —entre outras— determinadas medidas como reducién da actividade
pesqueira comercial, restricién da pesca deportiva, medidas de repoboacion, medidas am-
bientais, loita contra os depredadores e medidas relativas a acuicultura.

5. A Lei 11/2008, do 3 de decembro, de pesca de Galicia, modificada pola Lei 6/2009,
do 11 de decembro, establece no artigo 6 que «A politica da Administracion da Comunida-
de Auténoma de Galicia tera como obxectivos en relacidon coa conservacion e a xestion dos
recursos pesqueiros e marisqueiros, entre outros, os de: 1. O establecemento e a regula-
cion de medidas dirixidas a conservacion, a xestion e a explotacion responsable, racional

e sustentable dos recursos marifios vivos (...)».

6. No Decreto 15/2011, do 28 de xaneiro, polo que se regulan as artes, os aparellos, os
utiles, os equipamentos e as técnicas permitidos para a extraccion profesional dos recur-
sos marifnos vivos en augas de competencia da Comunidade Auténoma de Galicia, a nasa
voitiron vén regulada nos artigos 89 a 93 e a nasa anguia, nos artigos 94 a 98. Segundo
o establecido nos artigos 92 e 97, «o seu uso debera facerse sempre mediante plans de

xestion aprobados pola conselleria competente en materia de pesca maritima».

7. A Lei 10/2023, do 28 de decembro, de medidas fiscais e administrativas, modifica
o artigo 5 da Lei 2/2021, do 8 de xaneiro, de pesca continental de Galicia, relativo aos
6rganos autondmicos competentes, e sinala que «A regulacion, planificacion, ordenacion
e xestion da pesca continental e dos recursos piscicolas en todos os cursos e tramos
de auga continentais situados dentro dos limites territoriais da Comunidade Auténoma de
Gallicia corresponden, nos seus respectivos ambitos competenciais, ao Consello da Xunta
e a conselleria competente en materia de pesca continental. Non obstante, nas zonas de
desembocadura no mar definidas no segundo paragrafo do artigo 4.4, a regulacion, a pla-
nificacion, a ordenacién e a xestién da pesca profesional corresponderanlle a conselleria

competente en materia de pesca maritima».

Pola sua vez, tamén modifica o artigo 64, que queda redactado como segue: «O exer-
cicio da pesca profesional en augas continentais requirira estar en posesién do correspon-
dente titulo habilitante que se determine regulamentariamente.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: fmxbltr2-8jm8-hnz8-qvn4-dvqzugnlasr3

Al

Diario Oficial de Galicia

DOG Num. 62 Luns, 31 de marzo de 2025 Pax. 19766

En particular, o exercicio da pesca profesional nas zonas de desembocadura no mar
definidas no segundo paragrafo do artigo 4.4 debera garantir en todo caso que as artes
utilizadas non entorpezan a migracion das distintas especies de peixes diadromos que
transiten por esas zonas. Cando as zonas indicadas estean incluidas nun espazo protexido
Rede Natura 2000, con caracter previo ao outorgamento do titulo habilitante por parte da
conselleria competente en materia de pesca maritima, requirirase a emision por parte da
conselleria competente en materia de patrimonio natural do correspondente informe, que
tera caracter preceptivo e vinculante».

Solicitaselle informe & Area de Espazos Naturais Protexidos do Servizo de Patrimonio
Natural por quedar a zona de actividade parcialmente dentro do sistema fluvial Ulla-Deza,
asi como ao Parque Nacional Maritimo-Terrestre das lllas Atlanticas de Galicia.

Da discusion das medidas técnicas co sector, acordase trasladar as recomendaciéons
mediante un plan de xestion para toda Galicia con medidas técnicas especificas para cada
ria.

Polo exposto, e logo dos informes técnicos oportunos, asi como a proposta das federa-
cions provinciais de confrarias de pescadores de Pontevedra e A Corufia, esta conselleria

RESOLVE:
Autorizar a citada pesqueira baixo os seguintes termos e condiciéns:
1. Participantes.

Participaran no plan as embarcaciéns que aparecen relacionadas no anexo A. Os tripu-
lantes deberan estar debidamente enrolados e a bordo na embarcacion en que desenvol-
ven a actividade.

2. Periodo.
O periodo autorizado sera desde o 1 de abril ata 0 30 de setembro de 2025.
3. Horario.

a) Nasa para anguia: o uso de nasas para anguia sera en horario exclusivamente dilr-
no.

b) Nasa voitiron: a utilizacién de nasas voitiron sera tanto diirna coma nocturna.

A actividade iniciarase as 12.00 horas do luns. Para tal efecto, entenderase por inicio da
actividade o momento da saida do porto.

As nasas non poderan ser caladas nin poderan permanecer no mar as fins de sema-
na a partir das 12.00 horas do sabado e a embarcacion non podera sair do porto ata as
12.00 horas do luns seguinte.

4. Arte.
As artes que se usaran seran:
a) A nasa para anguia, segundo as seguintes caracteristicas técnicas:

12. A nasa para anguia ten forma case cilindrica, con duas aberturas nas caras opostas,
unha de entrada en forma de funil e outra provista de tapadeira, que serve para retirar as
capturas.

22, A lonxitude maxima sera de 670 milimetros.
32. A altura ou didmetro maximo sera de 350 milimetros.
b) A nasa voitirén, segundo as seguintes caracteristicas técnicas:

12. A nasa voitiron consta dunha parte central rectangular de rede, chamada parada, ao
extremo da cal e perpendicularmente a ela se sitian tres funis concéntricos de rede que
desembocan nunha ultima camara onde quedan atrapados os peixes.

22, A lonxitude maxima sera de 6 metros.

32. A altura ou diametro maximo sera:

— Primeiro aro: alto 500 milimetros, largo 700 milimetros.
— Segundo aro: diametro maximo 400 milimetros.

— Terceiro aro: diametro maximo 350 milimetros.

— Cuarto aro: diametro maximo 340 milimetros.

42, A dimension de malla minima sera de 14 milimetros na parte dos funis e de 16 mili-
metros no da parada.

5. NUmero de nasas.

Con base no establecido no Plan de xestién da anguia en Galicia, ningunha embarca-
cion podera empregar mais de 80 nasas de anguia ou nasas de voitiron ao dia, indepen-
dentemente da zona de pesca.

6. Zonas de pesca.

A zona de traballo autorizada é a ria de Arousa, segundo a carta marifia que acompafia
esta resolucion como anexo B.

Para evitar a morte de capturas incidentais, prohibese que os voitirbns queden en seco,
polo que compre ter en consideracién a influencia das mareas para adecuar a zona de
traballo os puntos de calado das devanditas nasas.

7. Balizamento da arte.

As artes deberan estar convenientemente balizadas segundo a normativa vixente, cunha
boia nos extremos na cal ira pintado o folio e o0 nome do barco ao que pertencen, asi
como o tipo de arte, neste caso coa letra «N», de tal xeito que permita a sta identificacion.
As boias de cada embarcacion seran todas da mesma cor e tamafio.

8. Especies.

Anguia e acompanantes que deberan estar en época de extraccion e superar o tamafio
minimo.

Evitarase a captura de anguias prateadas e todas as que se capturen deberan ser de-
voltas ao mar para asegurar a sua reproducion. Procurarase baleirar as nasas o mais axifia
posible, para evitar a mortalidade das capturas accidentais, e queda prohibido ter mais
dunha cacea sen baleirar na cuberta da embarcacion.

9. Punto de control e venda.

Zonas de pesca, lonxas e puntos de venda autorizados.

10. Control e seguimento da actividade pesqueira.

a) Despachos telematicos. Deberan despachar as embarcacions na epigrafe de ad-
hesién a plan de explotacion: [«NASA ANGUIA (30A); NASA VOITIRON (15F) PLAN AN-
GUIA 2025 (RIA DE AROUSA)»]. Polo tanto, as embarcaciéns que despachen a un plan de
explotacion sé poderan traballar no mesmo dia no ambito do correspondente plan, e non

poderan usar ningunha outra arte que tefian no seu permiso de explotacion.

Por outra banda, advirtese que, ao remate da vixencia deste plan, se non se realiza un
novo rexistro de actividade pesqueira, a embarcacion pasaria a situacion de «pendente

rexistro actividade».

b) Remisién de datos de capturas. Con periodicidade mensual, as confrarias deberanlle
remitir datos de extraccion por especie, utilizando como modelo o anexo C que se xunta,
ao Servizo de Pesca da Direccion Xeral de Pesca, Acuicultura e Innovacion Tecnolodxica,
via correo electrénico ao enderezo serviciopesca@xunta.gal. No caso da anguia, débese
indicar a procedencia das capturas: (M) as capturadas na zona maritima; (F) as capturadas
na zona fluvial. A non inclusion de datos dalgunha das embarcacions no periodo estipulado

tera como consecuencia a sua baixa definitiva do plan.

¢) Mostraxes. Durante o periodo de vixencia do plan, técnicos da Conselleria poderan
realizar en calquera das embarcaciéns autorizadas mostraxes para control, seguimento e
avaliacion do plan; os armadores deben colaborar de tal xeito que se permita acadar os
obxectivos propostos. A falta de colaboracién neste eido ocasionara a baixa definitiva do

plan.

d) Para dar cumprimento as medidas adoptadas neste plan experimental, as embarca-
cions autorizadas estaran suxeitas as correspondentes inspeccions por parte da Subdirec-

cion Xeral de Gardacostas de Galicia, da Conselleria do Mar.
11. Extraccion e comercializacion.

O exercicio da actividade extractiva e comercial establecida neste plan esta sometida
ao estrito cumprimento da normativa vixente en materia de extraccion e comercializacion

de produtos da pesca fresca.

12. Infraccions e sancions.

O incumprimento das condicions establecidas neste plan podera ser sancionado segun-
do o establecido na Lei 11/2008, do 3 de decembro, de pesca de Galicia, modificada pola
Lei 6/2009, do 11 de decembro.

Contra esta resolucién, que esgota a via administrativa, podera interporse recurso de
reposicion no prazo dun mes, contado desde o dia seguinte ao da sua notificacion, ante o
conselleiro do Mar, de conformidade co disposto nos artigos 123 e 124 da Lei 39/2015, do 1
de outubro, do procedemento administrativo comun das administracions publicas.

Santiago de Compostela, 26 de marzo de 2025
O conselleiro do Mar
P.D. (Orde do 21.2.2022; DOG num. 41, do 1 de marzo)

Patricia Garcia Sanchez
Directora xeral de Pesca, Acuicultura e Innovacién Tecnoldxica

ANEXO A

Embarcaciéns participantes no Plan de pesca da anguia para as confrarias
de pescadores da ria de Arousa

Tempada 2025
Embarcacions que tefien no seu permiso de explotacion autorizado a arte da nasa voitirdn.

Embarcacions que tefien no seu permiso de explotacion autorizado a arte da nasa para
anguia.

A embarcacién Espada Vill-3-9473 Rianxo.

A embarcacion Somos Dos Vill-3-9651 Rianxo.

ANEXO B

Cartografia das zonas autorizadas. Plan de pesca da anguia para as confrarias de
pescadores da ria de Arousa

Tempada: 2025

XUNTA CONSELLERTA
DE GALICIA

CVE-DOG: fmxbltr2-8jm8-hnz8-qvn4-dvqzugnlasr3

Al

XUNTA
DE GALICIA ISSN1130-9229 Depdsito legal C.494-1998 https://www.xunta.gal/diario-oficial-galicia




+
+

*
e+
*

+
+

BIOITHO 3d
BLNNX

eroljeb-jeloyo-olelp/jeb eunx mmm//:sduy - 8661L-¥61°0 1ebol oysoded  6226-0€ L LNSSI

@

CVE-DOG: fmxbltr2-8jm8-hnz8-qvn4-dvqzugnlasr3

ANEXO C
DECLARACION DE CAPTURAS DE EMBARCACIONS

NOME DO PLAN: ANO: MES: HORARIO:

Nasas (1) N° de dias Zona de

Nome da Matricula e

o
N°de CFPO embarcacion folio

extraccion (3) Especie (2)

(1)  Cubrirase unicamente naqueles plans en que se emprega esta arte.
(2) Cando unha embarcacion capture varias especies no mesmo mes, deberd cubrirse un recadro por cada especie.
(3) No caso da anguia, débese indicar a procedencia das capturas: (M) as capturadas na zona maritima; (F) as capturadas na zona fluvial.

ANEXO CAPTURAS SOPORTE INFORMATICO: FORMULARIO ACHEGADO NO CORREO ELECTRONICO DO 09-02-2009. REMISION CAPTURAS- smarges@xunta.gal I

